
 Бул макалада жер участокторунун мурастоо тарти-

бинде өтүшүн камсыз кылууда нотариалдык иштин көй-

гөйлүү маселелери каралат. Теманын изилдөө маанилүүгүн 

баса белгилөөчү фактысы - керээз калтыруучу керээзди 

даярдоодо адаттагыдай анын өзгөчөлүгүн, укуктук жөнгө 

салуунун тиешелүү мамилелерди жетекчиликке албай, жа-

лаң гана өз эрки менен түзүп керээздин мазмунунун жана 

ченемдеринин ортосундагы талаш-тартышка алып келет. 

Бул көйгөй жабык керээздерди киргизгенден кийин өзгөчө 

актуалдуу болуп, алардын мазмуну нотариалдык аракет-

терди жасаган адамга да белгисиз бойдон калды. Жер учас-

тогу сугат жерлерди сатууга мораторий жарыялангандан 

кийин граждандык укук мамилелеринде дискуссиялык масе-

леге айланды, ошондуктан Кыргыз Республикасынын кол-

донуудагы мыйзамдардагы көптөгөн суроолор жөнгө са-

лынбаган бойдон калды. Ушул макаланын максаты жер 

участокторунун өтүшүн камсыз кылууда нотариалдык 

иштерди ачып жана ага укуктук талдоо берүү болуп сана-

лат. Изилдөөнүн натыйжалары практикалык ишмердикте 

практика менен алек болгон юристер жана илимий-теоре-

тикалык багытта жарандык укугунда жана нотариат бо-

юнча окутулуучу курстарда колдонулушу мүмкүн. Методо-

логиялык изилдөөнүн негизин философиялык, жалпы или-

мий жана атайын юридикалык методдор түздү. 

Негизги сөздөр: нотариус, нотариалдык иш, жер учас-

токтору, мурас берүүчү, керээз калтыруучу, менчик укугу. 

В данной статье рассматриваются проблемные воп-

росы нотариальной деятельности в обеспечении перехода 

земельных участков в порядке наследования. Важность те-

мы исследования подчеркивается тем фактом, что заве-

щатель при подготовке завещания обычно не учитывает 

специфику правового регулирования соответствующих от-

ношений, руководствуясь исключительно своей волей, что 

приводит к конфликтам между содержанием завещания и 

нормами права. Эта проблема стала особенно актуальной 

после введения закрытых завещаний, содержание которых 

неизвестно даже лицу совершающего нотариальные дей-

ствия. Земельный участок стал дискуссионным вопросом в 

гражданских правоотношениях только после того как был 

объявлен мораторий на продажу плодородных земель и по-

этому многие вопросы остались неурегулированными в дей-

ствующем законодательстве Кыргызской Республики. Це-

лью настоящей статьи является раскрыть и дать право-

вой анализ нотариальной деятельности в обеспечении пе-

рехода земельных участков. Результаты данного исследо-

вания могут применяться как в практической деятельнос-

ти практикующих юристов, так и при преподавании курсов 

по нотариату и гражданскому праву в научно-теорети-

ческом направлении. Методологическую основу исследова-

ния составляют философские, общенаучные и специально-

юридические методы. 

Ключевые слова: нотариус, нотариальная деятель-

ность, земельные участки, наследодатель, завещатель, 

право собственности. 

This article deals with the issues of setting up notarial ac-

tivities to ensure the passage of land plots in the order of inhe-

ritance. The fact that the study of the topic emphasizes the im-

portance - that when preparing a will, the testator, as a rule, is 

not guided by its specifics, the corresponding relations of legal 

regulation, but only by the will, leads to a dispute between the 

content and the rules of the will. This problem became particu-

larly relevant after the introduction of closed wills, the contents 

of which remained unknown even to the person who committed 

notarial acts. After the announcement of the moratorium on the 

sale of irrigated land, the land plot became the subject of discus-

sions in civil relations, so many issues of the current legislation 

of the Kyrgyz Republic remained unresolved. The purpose of this 

article is to identify and legal analysis of notary actions in ensu-

ring the passage of land plots. The results of the study can be 

used by lawyers who practice in practice, and on courses of trai-

ning in civil law and notary in the scientific and theoretical 

https://teacode.com/online/udc/34/347.961.html

direction. The methodological research is based on philosophi-

cal, General scientific and special legal methods. 

Key words: notary, notarial deed, land, testator, testator, 

right of ownership. 

Мурастык мамилелер өзүнүн жаратылышы бо-

юнча жарандык-укуктук болуп эсептелип жарандык 

карым-катнаштардын туруктуулугун камсыз кылууга 

багытталган. Мүлктү өткөрүү, мурас калтыруучунун 

мураскорлоруна укуктары жана милдеттери универ-

салдуу укук мурастоо тартибинде мурасты кабыл 

алуу жана мурастык массанын андан аркы тагдырын 

аныктоо зарылчылыгына байланыштуу келип чыккан 

мурастын тизмегинин ар кандай укуктук мамилеле-

ринин жыйындысы. Өзгөчө өтө татаал болуп жер 

участокторун жана аларга карата мүлктүк укуктарды 

мурастоо болуп эсептелет [1]. 

Ушуга байланыштуу мамлекет мурас калтыруу-

чунун мүлкүнүн, укуктарынын жана милдеттеринин 

мураскорлорго өтүү мүмкүндүгүнө кепилдик берүүгө 

тийиш. Бул мурастык укуктук мамилелерди укуктук 

жөнгө салуу механизмдерин белгилөө аркылуу жети-

шилет жана анда укуктардын өтүшүн камсыз кылуучу 

субъект негизги роль ойнойт. Мамлекет ушундай ый-

гарым укуктарды нотариуска бере алган [2]. 

Нотариус мурастык укук мамилелерине бийлик-

тин укук колдонуу органы катары чыгат, ошондой эле 

мурас калтыруучунун, мураскорлор, мурас калтыруу-

чунун кредиторлордун укуктарын жана мыйзамдуу 

кызыкчылыктарын камсыз кылуучу орган катары, жа-

на Мамлекеттик гербинин сүрөтү түшүрүлгөн мөөрдү 

колдонуу менен, Кыргыз Республикасынын жалпы-

укуктук мамлекеттин функциялары берилген жеке 

адам катары таанылат.  

Азыркы учурда мамлекеттик нотариат институту 

"каза" тапты өзүнүн ордуна өзүн өзү каржылоо жана 

өзүн өзү жөнгө салуу принциптери менен жеке нота-

риат келди. Белгилеп кеткендей, мураскорлук укук 

мамилелери дайыма мурастоо укугу жөнүндө күбө-

лүктү берүүгө багытталган мамилелердин жыйынды-

сын билдирет. Мыйзамда белгилеп кеткендей, нота-

риус мамлекет тарабынан бийлик ыйгарым укуктарга 

ээ, ал мурастоо боюнча жетекчиликти жүзөгө ашырат 

жол-жоболорун түзөт, мурас калтыруучунун мурас-

корго өткөрүп берүү тартибин жүргүзөт. Кыргыз Рес-

публикасынын Жарандык кодексинин 60-бөлүмүндө 

[3] дыйкан чарбанын жер участокторун мурастоого 

болгон мүлктөрдөй эле эрежелер белгиленген. 

Мурастоо укуктарды тариздөөдө нотариус жер 

участокторду мураскерге таандык экендигин, ошон-

дой эле жер участогун кадастрдык эсепке коюлганын 

текшерет. Бул жерде биринчилерден болуп Бирдик-

түү мамлекеттик реестринде талап боюнча жер учас-

тогуна таандык укуктар аныкталат, жана бул учурда 

мураскордун укук белгилөөчү документи жоголгон 

же көрсөтүүгө мүмкүн эмес болгондо, нотариус өз ал-

дынча Мамлекеттик каттоо органынан жер учас-тогу-

на укук берилүүчү документтердин маалым кат маз-

муну жөнүндө, суратып алууга укуктуу, ал мурас бе-

рүүчүнүн жер участогуна болгон менчик укугунун 

пайда болушун аныктап тастыктайт. 

Кебирки учурларда практикада мурас берүүчү 

укук ээлери жөнүндө маалыматтарды жер участогун 

мамлекеттик каттоодон жана Бирдиктүү мамлекеттик 

реестринде камтылбаса, нотариус көрсөтүлгөн мурас-

корго укук берилүүчү документтерди аныктоого 

укуктук экспертиза жүргүзөт. Жер участогуна менчик 

укуктун келип чыгышын тастыктоо үчүн нотариус 

мураскордон жер участогуна менчик укугунун пайда 

болуусун тастыктоо үчүн талап кылууга укуктуу, 

укук бекитилүүчү документтин архивдик маалым ка-

ты жана айыл администрациясынын каттоо китеби-

нен көчүрмөсүн, мурас калтыруучунун жер участо-

гунун өлчөмүн, жер участогуна пайда болгон менчик 

укугун тастыктайт. Мында нотариус бирдиктүү мам-

лекеттик реестринде мамлекеттик каттоо жөнүндө 

маалыматтын жоктугун жана участканы кадастрдык 

эсепке алуу жөнүндө маалыматтын бар экендигин 

сөзсүз текшерет. 

Тилекке каршы каттоо китептери айыл жерге-

синде гана жергиликтүү бийлик тарабынан жүргүзү-

лүүдө, ошентип, шаардын чегиндеги жер участогуна 

укук белгилөөчү документтер жоголуп кеткен учурда 

жана Бирдиктүү Мамлекеттик реестрдеги Мамлекет-

тик каттоо тууралуу маалыматтар жок болгон учурда, 

мураскордун жер участогуна менчик укугун жол-

жоболоштуруу үчүн сотко кайрылуу укугу гана калат. 

Нотариус мурастоо укугу жөнүндө күбөлүктү мурас-

корлорго берүүдөн баш тартууга укуктуу, эгерде до-

кументтер КРнын нотариат жөнүндөгү мыйзамынын 

39-беренесине [4] ылайык келбесе, атап айтканда" но-

тариустар жана нотариалдык аракеттерди жасаган 

башка адамдар нотариалдык иш-аракеттерди жасоо 

үчүн документтерди кабыл алышпайт, оңдолгон же 

кошуп жазылган сөздөрү, чийип салынган сөздөрү 

жана башка алдын ала сүйлөшүлбөгөн оңдоолору бар, 

ошондой эле карандаш менен жазылган документтер-

ди. Нотариалдык жактан күбөлөндүрүлүүчү бүтүм-

дүн тексти ачык жана так жазылууга тийиш, доку-

менттин мазмунуна тиешелүү сандар жана мөөнөттөр 

жок дегенде бир жолу сөз менен белгиленет, ал эми 

юридикалык жактардын аталыштары – кыскартыл-

бастан, алардын органдарынын даректерин көрсөтүү 

менен жазылат. Жарандардын аты-жөнү, алардын 

жашаган жеринин дареги толук жазылууга тийиш". 

Тигил же бул негиздер боюнча жер участогуна мурас-

тоо укугу жөнүндө күбөлүктү берүүдөн нотариус баш 

тарткан учурда, мурастоо укуктары Кыргыз Респуб-

ликасынын Жарандык процесстик кодексинде белги-

ленген жалпы тартипте жол-жоболоштурулат. 

Белгилеп кетүүчү нерсе бул мурастоонун ар бир 

укуктук мамилелеринде нотариустун катышуусу мил-

деттүү, нотариус катышпаган мурасталган укук мами-

лелери негизинен жок, мисалыга айтканда, бир гана 

мураскор менен мураскордун катышуусу негизсиз. 

Мисалы, бир мураскор башка мураскордун пайдасы-

на мурастан баш тартууну кааласа, нотариуска мурас-

тан баш тартуу жөнүндө тиешелүү арызды жиберүү 

менен, ал бул укукту башка бирөөгө өткөрүп берүүсү 

ишке ашыра алат. Бул макалада сот аркылуу мүлктү 

мурастоо мисалдар каралбайт. Нотариус жер участок-

торун мурастоо чөйрөсүндөгү жер участогунун же 

аларга мүлктүк укуктардын таандык экендигинин жа-

на мурастоо үчүн негиздин талашсыздыгын ырастоо 

менен "укуктарды жана мыйзамды коргоо" ролунда 

болот. 

Жекече иш жүргүзгөн нотариус зыяндын ордун 

толтуруп берүү үчүн толук мүлктүк жоопкерчилик 

тартат, нотариалдык аракеттерди жасоонун натыйжа-

сында жарандын же юридикалык жактын мүлкүнө 

келтирилүүчү зыяндын ордун толтуруу, КРнын мый-

замдарына каршы келбеген, же нотариалдык аракет-

терди жасоодон мыйзамсыз баш тартуу, жүзөгө ашы-

рылган нотариалдык иш-аракеттер жөнүндө маалы-

маттарды ачыкка чыгарууга укуксуз. Зыяндын ордун 

толтуруу, жеке нотариустун жарандык жоопкерчили-

гин камсыздандыруу келишими боюнча түзүлгөн 

камсыздандыруу төлөмдөрүнүн эсебинен жүзөгө 

ашырылат, ал эми ал жетишсиз болсо – КР Жарандык 

кодексинин 1000-беренесине ылайык, мындай нота-

риустун мүлкүнүн эсебинен камсыздандыруу төлөмү 

менен айкын чыгымдын өлчөмүнүн ортосундагы 

айырманын чегинде төлөнөт [3].  

Кыргыз Республикасынын нотариат жөнүндөгү 

мыйзамдын 22-1-беренесине [4] ылайык нотариустун 

жарандык жоопкерчилигин камсыздандыруу келиши-

ми боюнча камсыздандыруу суммасынын өлчөмү 

мыйзамда белгиленген эсептик көрсөткүчтүн 500 эсе 

өлчөмүнөн кем болбоого тийиш. Мында зыяндын ор-

дун толтуруу жетишсиз болгон учурда Кыргыз Ресуб-

ликасынын нотариалдык палатасынын компенса-

циялык фонду иштейт. Жер тилкесине укуктун өтү-

шүн камсыз кылууда нотариустун ролун аныктоо 

үчүн мурас тартибинде нотариустун укуктук статусун 

аныктоодо негизги мамилелерди белгилейбиз. 

Жер мыйзамдары менен белгиленген жер учас-

токторун мурастоо өзгөчөлүктөрү боюнча тармактык 

аралык жөнгө салуу жер участокторун мурастоо тар-

тибинде аныкталган нотариустун атайын жүрүм-ту-

рум эрежелерин камсыз кылуу зарылдыгы айтылат. 

Белгилей кетчү нерсе, жер мыйзамдарынын мазмуну-

на карата эки түрдөгү чектөөлөр бар экендигине жый-

ынтык чыгарууга болот:  

- жер участогун максаттуу пайдалануудан келип 

чыгуучу "шарттуу" чектөө;  

- жер участогуна ээлик кылуу, пайдалануу, тескөө 

боюнча аракеттерди жасоого жер участогунун 

менчик ээсине түздөн-түз тыюу салууну белгиле-

ген чектөөлөр [5, 528-б.]. 

Мурастык массанын курамына таасир этүүчү чек-

төөлөр, потенциалдуу мураскорлор ченемдик- укук-

тук актыларда атайын эскертилиши керек. Мисалы, 

эгерде чет өлкөлүк жарандарга мураска укук берүү 

жөнүндө күбөлүктүн негизинде айыл чарба багытын-

дагы жерлердеги жер участоктору өтөт, мураскор бул 

учардан кийин айыл чарба багытындагы жерлердеги 

жер участогун бир жылдын ичинде менчик укугу же 

жер участогуна болгон жалпы менчик укугундагы 

үлүштү менчик укугунун пайда болгондон тартып 

милдеттүү түрдө сатат. 

Ушуга байланыштуу “Кыргыз Республикасынын 

нотариустары тарабынан нотариалдык иш аракет-

терди жасоонун тартиби жөнүндө” Нускаманы[6] 

жер участокторун мурастоодо айыл чарба багытын-

дагы жер участокторуна мурастоо укуктарын жөнгө 

салуучу өзгөчө жол-жоболоштуруу бөлүгүндө толук-

талышын зарыл деп эсептейбиз:  

- биринчиден, чет өлкөлүк жарандардын, чет өл-

көлүк юридикалык жактар, жарандыгы жок адамдар, 

ошондой эле юридикалык жактардын уставдык (скла-

дочном) капиталындагы үлүшү чет өлкөлүк жаран-

дардын, чет өлкөлүк юридикалык жактар, жарандыгы 

жок адамдар ашык 50 пайыздан ашыкты түзөт;  

- экинчиден, айыл чарба багытындагы жерлер-

деги жер участокторунун жайгашуусунун чектик өл-

чөмдөрүн жана талаптарын сактоо мүмкүн болбосо.  

Мына ошентип, нотариус мураска калган укук-

тук мамилелерде мурас калтыруучунун, мураскор-

лордун, насыя берүүчүлөрдүн укуктарын жана мый-

замдуу кызыкчылыктарын коргоону камсыз кылуучу 

бийлик укук колдонуу органы катары чыгат деген 

тыянак чыгарууга болот. Нотариус мамлекет тарабы-

нан бийлик ыйгарым укуктарына ээ, ал мурастоо жол-

жобосун жетектөөнү жүзөгө ашырат. Нотариустун 

укуктарын жана милдеттерин мурастык укуктук ма-

милелерине карата колдонулат деп эсептейбиз, жана 

анны эки топко бөлүүгө болот: жалпы кесиптик жана 

атайын – жол-жоболук. Жалпы кесиптик укуктар жа-

на милдеттер нотариустун статусун ачат жана мурас-

тык мамилелерден келип чыккан иштердин караш-

туулугун айтсак болот. Атайын – жол-жоболук укук-

тар мурастык укук мамилелеринин айланасында жал-

пы кесиптик укуктарды жана милдеттерди тактап жү-

зөгө ашырат. 

Ошону менен бирге нотариустун атайын жол-жо-

болук укуктарды төмөнкүдөй бөлүп көрсөтүүгө бо-

лот:  

- керээзди талкулоо, анда камтылган сөздөрдүн 

жана түшүндүрмөлөрдүн маанисин көңүлгө алуу 

менен; керээзди аткаруучунун ыйгарым укутарын кү-

бөлөндүрүүгө; мураскорлордун, баш тарткан жана 

башка кызыкдар жактардын укуктарын коргоо үчүн 

мурасты коргоо боюнча зарыл чараларды көрүү жана 

аны башкаруу;  

- мурастын курамын аныктоо жана аны коргоо 

максатында банктардан, башка насыялык уюмдар жа-

на башка юридикалык жактардан алардагы катталган 

адамдардын мурас берүүчүгө таандык болгон мүлк 

жөнүндө маалыматтарды сурап алууга;  

- эки күбөнүн катышуусунда мурасты коргоо 

үчүн мураска калтырылган мүлктү тизмелөөнү жүр-

гүзүүгө. 

Нотариустун атайын – жол-жоболук милдеттери-

нин катарына төмөндөгүлөрдү айтсак болот:  

 мурастын ачылганга чейин, керээздин мазму-

нуна тиешелүү, анын жасоо, өзгөртүү же жокко чыга-

руу маалыматтар ачыкка чыгарбоого; 

 керээздеги сырды сактоого зарылдыгы жөнүн-

дө күбөнү ошондой эле керээз калтыруучунун ордуна 

керээзге кол койгон жаранды эскертүүгө;  

 милдеттүү үлүшкө укуктун мазмунун керээз 

ээсине түшүндүрүп жана ошол тууралуу керээзде тие-

шелүү жазууну жүргүзүү;  

 керээз ээсине жасалган жабык керээзге, жабык 

керээз өз колу менен түзүү зарылдыгын түшүндүрүү-

гө;  

 жактын каза болгондугу жөнүндө күбөлүктүн 

берилген күндөн тартып, он беш күндөн кечиктирбес-

тен кеминде эки күбөнүн жана мыйзам боюнча мурас-

корлордун катарынын ичинен катышууга кызыкдар 

адамдардын катышуусунда керээз конверти ачалат. 

Граждандык, жер мыйзамдардын ченемдерин, 

ошондой эле нотариат жөнүндө мыйзамдардын че-

немдерин анализдөөсү мурастоо тартибиндеги жер 

участокторун өткөрүүнү камсыз кылууда, нотариус-

тун атайын жүрүм-турумунун эрежелеринин жоктугу 

жөнүндө тыянак чыгарууга болот.  

Жер мыйзамдарында бекитилген чектөөлөр жана 

мурастык массанын түзүмүнө таасир этүүчү мыйзам-

дуу мураскерлер, нотариалдык иштерди жөнгө салуу-

чу ченемдик-укуктук актыларда атайын айтылышы 

керек. 

Жер участокторун мурастоодо негизинен жалпы-

лап айтканда жер укуктук мамилелеринде нотариус-

тун ролу күндөн күнгө өсүүдө жана көбүрөөк нота-

риус жер участокторуна мурастык укуктарды жол-

жоболоштуруу процедурасында, атап айтканда укук-

ту электрондук түрдө мамлекеттик каттоону колдо-

нуу менен санариптик каражаттарды пайдалануу бү-

гүнкү күндө мамлекет тарабынан коюлууда. 

